
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
शैवेहर्शौब्रश्नद्र ܠS
শিষ্য করিবে, সে তোমার শিষ্য হইবার উপযুক্ত বলিয়াই জানিবে।” সারঙ্গদেব হাসিয়া বলিলেন, “প্রভো, কল্য প্ৰত্যুষে যাহাকে দেখিব, তাহাকেই মন্ত্ৰ দিয়া শিষ্য করিব।” এই কথা বুলিয়া সারঙ্গদেব প্ৰভুকে প্ৰণাম করিয়া চলিয়া গেলেন। প্রভুও শ্ৰীবাস পণ্ডিতের সহিত নিজ ভবনে গমন করিলেন।
লিখিত আছে, সারঙ্গদেব প্রভুর সম্মুখে প্ৰতিজ্ঞা করিয়া চলিয়া গেলেন। পরদিন অতি প্ৰত্যুষে গঙ্গাতীরে যাইয়া এক মৃত বালককে দেখিয়া পূর্বপ্রতিজ্ঞানুসারে কিয়ৎক্ষণ ইতস্ততঃ করিয়া প্ৰভুর পাদপদ্ম স্মরণ পূর্বক ঐ মৃত বালকেরই কৰ্ণে মন্ত্র প্রদান করিলেন । মন্ত্রের সহিত বালক জীবন পাইল । অবশেষে জানা গেল, ঐ বালকাটী যজ্ঞোপবীতের দিবস সৰ্পদংশনে মরিয়া যাওয়ায়, তৎকালের রীতি অনুসারে, তাহার আত্মীয়গণ কর্তৃক গঙ্গাজলে ত্যক্ত হয়। বালক জীবন লাভ করিলে, তাহার পিতামাতৃ আসিয়া তাহাকে গৃহে লইয়া যাইবার নিমিত্ত অনেক চেষ্টা করেন, বালক কিন্তু তাহাতে সম্মত হয় না । বালকের নাম মুরারি। মুরারি গুরুসেবায় নিন্মত হইয়া ব্ৰহ্মচর্য্যেই পরবর্তী জীবন অতিবাহিত করে।
শচীদেবীর বৈষ্ণবাপরাধ
একদা শ্ৰীগৌরাঙ্গ ভাবাবেশকালে কথাপ্রসঙ্গে শচীদেবীর বৈষ্ণবাপরাধের কথা ব্যক্ত করিলেন। শ্ৰীবাস পণ্ডিত শুনিয়া দুঃখিতান্তঃকরণে বলিলেন, “যিনি আপনাকে গৰ্ত্তে ধারণ করিয়াছেন, তাহার ও বৈষ্ণবাপরাধ ! আমরা একথা মুখেই আনিতে পারি না। যদিও তঁহার কোন ‘ অপরাধ থাকে, তাহা আপনিই খণ্ডন করিবেন।” প্ৰভু বলিলেন, “আমি কাহারও বৈষ্ণবাপরাধ খণ্ডাইতে পারি না, কিন্তু যেরূপে উক্ত অপরাধের খণ্ডন হয়, তাহা উপদেশ করিতে পারি। অদ্বৈতাচাৰ্য্যের শিক্ষায় তাহার জ্যেষ্ঠপুত্ৰ সন্ন্যাসী হইয়া গিয়াছেন, এই ধারণায় তিনি অদ্বৈতাচাৰ্য্যের নিকট অপরাধী হইয়াছেন। তিনি যদি অদ্বৈতাচাৰ্য্যের চরণাধুলি মস্তকে ধারণ করিয়া তাহাকে প্ৰসন্ন করিতে পারেন, তবেই তঁহার উক্ত অপরাধের খণ্ডন হইতে পারে।” এই কথা শচীদেবীর শ্ৰবণগোচর হইল। তিনি অদ্বৈতাচাৰ্য্যের চরণগুলি লইতে ইচ্ছা করিলেন। BDBDBBBuB BDBB BBBDS DDB BBD BDDD BuDu DDDBBDS SDDD DDD জননী, আমি তাহার সন্তান। আমি শচীমাতার চরণগুলির পাত্র, তিনি আমার চরণগুলির পাত্র হইতে পারেন না।” এই কথা বলিতে বলিতে আচাৰ্য্য

		 এই পাতা শেষ সম্পাদিত হয়েছে ১৮:৪৮টার সময়, ৩ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

